
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ


	                      ՀՀ ֆինանսների նախարարություն

	№ 01/9-1/20500-2022
23.11.2022թ.

	Ի կատարումն ՀՀ վարչապետի 22.11.2022թ. N 02/16.4/38293-2022 հանձնարարականի՝ Ձեր գրությամբ ներկայացված՝ ՀՀ կառավարության որոշումների նախագծերի վերաբերյալ Ձեզ է ներկայացվում ՀՀ ֆինանսների նախարարության դիրքորոշումը, մասնավորապես. 
    1․ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու» ՀՀ կառավարության որոշման նախագծի (այսուհետ՝ Նախագիծ 1) վերաբերյալ հայտնում ենք հետևյալը.
Նախագիծ 1-ով առաջարկվում է ՀՀ տարածքային կառավարման և ենթակառուցվածքների նախարարության մի շարք վարկային և դրամաշնորհային ծրագրերի գծով նվազեցնել 5.6 մլրդ դրամ, որից ՀՀ կառավարության համաֆինանսավորման գծով նախատեսված 1.4 մլրդ դրամն ուղղել ՀՀ կառավարության պահուստային ֆոնդ։
Միաժամանակ Նախագիծ 1-ով նախատեսվում է շուրջ 690.2 մլն դրամի չափով (որից 424.6 մլն դրամը վարկային, 215.6 մլն դրամը դրամաշնորհային, իսկ 50.0 մլն դրամը ՀՀ կառավարության համաֆինանսավորման հաշվին) ավելացնել (վերաբաշխման տարբերակով) 1189 «Դպրոցների սեյսմիկ անվտանգության մակարդակի բարձրացման ծրագիր» ծրագրի 12001, 1004 «Ոռոգման համակարգի առողջացում» ծրագրի 31005, 1019 «Սոցիալական ներդրումների և տեղական զարգացման ծրագիր» ծրագրի 12001, 12003 և 1157 «Քաղաքային զարգացում» ծրագրի 42003 միջոցառումներին՝ պայմանագրային պարտավորությունների, այդ թվում արտարժույթի փոխարժեքի փոփոխության հետ կապված վճարումների կատարման նպատակով:
Հաշվի առնելով, որ ՀՀ ֆինանսների նախարարության կողմից նախատեսվում է շրջանառել ՀՀ կառավարության պահուստային ֆոնդ ուղղվող մեկ միասնական ՀՀ կառավարության որոշման նախագիծ, առաջարկում ենք Նախագիծ 1-ից հանել ՀՀ կառավարության պահուստային ֆոնդ ուղղվող և միայն նվազեցումներ ենթադրող միջոցառումների վերաբաշխման մասը, Նախագիծ 1-ում թողնելով (հաշվեկշռելով) միայն վերաբաշխման տարբերակով անհրաժեշտ ավելացումներն ու նվազեցումները:
Միաժամանակ հարկ է նշել, որ ՀՀ կառավարության համաֆինանսավորման մասով  մի շարք միջոցառումներով նախատեսված նվազեցումները հնարավոր չէ կատարել՝ Նախագիծ 1-ում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացան-կում պակասեցումները չկատարելու պատճառով:
	






























Չի ընդունվել , քանի որ ՀՀ ֆինանսների նախարարության հետ  աշխատանքային կարգով քննարկվել է և նվազեցվող գումարները նախատեսվում է ուղղել ՀՀ պաշտպանության նախարարության ծրագրերի իրականացման համար։


Ընդունվել է, կատարվել է համապատասխան փոփոխությունները։














